
INUNGNUT UQAQPAGAINUT 
 

PINAHUAQTAA 

1. Ukuat pitquyauhumayut naunaikpagait aallatqiit inungnut uqaqpagainut 
tahapkuat kavamatkuni havaktut pittaaqtait pilimaitaillu ilitariyauhimaittunut 
pidjutauyunut pihimakpata ukununga Nunavut Kavamanga (GN). 

ATUQTAUNIQ 

2. Ukuat pitquyauhumayut pihimayuq tamainnut GN-kuni havaktunut. 

NAUNAITKUTIKHAT 

3.  Ilidjutikhait Pihimayumayainut Ukpigiyainullu  (Maliktauyakhaq) una 
Nunavunmi Kavamatkuni Havaktunut  Ilidjutikhait Pihimayumayainut 
Ukpigiyainullu . 

4. Hiamitigakhaungittunut Naunaitkutit pihimayut naunaitkutinut tuhaayainut 
kavamatkuni havaktimit havaamitigut kavamatkuni havagvingmi. 

5. Haktukhauyunut Malikpiaklutik Piyakhamingnut ihuaqtuq atuqtakhanut 
maliklutiklu kavamatkuni havagviani ihuaqtuklu hivunighaliurutikhaq 
nuatqatigiigutikhanut; kavamatkuni havaktut havaariyakhait nakuuyut, 
itquumayumik ihuigihihimaittumik uqaudjiluni inungnit niruaqtauhimayunut 
ikayuqtiuyunut, taimaalu maliktiakluni ihuaqtumik havariyakhait 
ihumaliurutigiyainik. 

6. Havagvingmi Unnirutikhaq pihimayut piyakhanut GN-kuni unnirhilutik 
itquumayumik maligatigut ihuinaarutinik, inuuhirmut nakuungittunut 
qayangnaqtunullu hulilukaarutinik pidjutauyunikluunniit; ukuat piyakhat ilauyut 
unnirhilutik ukununga 1) atanilluariyamut tiliuqtimut; 2) angayuqqaaq atannguyaq; 
3) havagvingmut ataniq; unalu 4) Ministaup Tuglia havaariyaanut uunminga 
Kavamatkut Havaktinginnut Maligaq.  

7. Inungnut Uqaqpagait kangiqhidjutaa hunalikaak uqaqtauyuq 
titiraqhimayulluunniit uqaqtauyut inungnut tuhaqtidjutini aallaniluunniit inungnik 
katimaqatigiiktuni. 

8. Angayuqqaaq Atannguyaq, uumani pitquyauhimayuni, kangiqhidjutaa taimaa 
GN-kuni havakti havaaqaqtuq atannguyauyuni manikhaliqidjutinullu pivikhanik, 
havaktauyanut havaktittiyaminullu akiliktauhimayut malikhugu 
angayuqqaanguyunut atannguyauyunut akiliuhiarutainut naunaitkutaatigut.  

9. Inungnut Tuhaqtidjutinut pihimayuq qaritauyakkut takuyakturviinnut, Facebook, 
Twitter aallanullu qaritauyakkuurutit, uqaqatigiidjutit, atuqatigiiknikkut 
naunaitkutikhanik qaritauyakkut. 

MALIGAUTIDJUTIKHAT 

10. Maliktauyakhaq ihuaqhihimayait havaariyakhait maliktiaktuqhauvlutik 
kavamatkuni havaktunut GN-kunut. Tamaita GN-kuni havaktiit maliktakhaat 
Maliktauyakhaq maliklugu havaamitigut.  

11. Kavamatkuni havaktuq munariyukhaq inmik inungnut uqaqtatik ihuaqtukhauyut 
havaariyamitigut unalu  

a. aallanut uqaqtakharingitait hiamitigakhaungittut naunaitkutinik; 

b. ilihimavlutik uqaqhimayait ukpirilimairianginni GN-kunik; unaluunniit 

c. pinahuangittumik uqaqhimaittut ukpiripkalimaikhugit pittaaqtanginnut 
kavamatkuni havaktimut unaluunniit kavamatkut havagvianik taimainnut 
tamainnut ihuaqtumik piyaanginni ihuaqtumikluunniit pivagianginni. 

12. Inungmiuyuni ihuiginiq GN-kunik kavamatkuni havaktimit naunaiktaunginnarialik 
pihimakpat: 

a. Ihuiguhidjutaa pidjutaulimaitpat kavamatkuni havaktumut havaaminik 
havaktaariamini nakuuyumik ihuaqtumiklu uumungaluunniit inungnut 
ihumagiyainut taaffumunga pittaarutikhaanut; unaluunniit 

b. Pilimaikhutik uukturaluaqhutik tamainnik havagvingmi unnirutikhanut 
piyakhanik ihuaqtumik pidjutikhaqalimairumik naunairiikhimagumigillu 
itquumadjutikhat, kavamatkuni havaktuq unnirtukhauyuq ihuittunut 
maligatigut pidjutauyulluuniit taimaa inuuhirmut, aanniarutinut 
aanniqtuqaqniaqqat qayangnaqhikpalluuniit inungnut. 

13. Ihuangittuq kavamatkuni havaktumut inungmiuluni uqaqluni taimaittumik, 
ihumagiyauniaqtumut taimaatut: 

a. pigumikkik pivlugit GN-kunut; 

b. ikayuutigilugu kavamatkuni havaktumut havagiangani havaakhariyaminik 
tamainnut ihuittumik pihimaittumik taimaalluaq inungmiuyunut 
uqaqhimayunut pihimakpata kavamatkuni havaktumut havagvianut; 
unaluunniit 

c. inungmut ihuangittumik piyunut ihumagiyauniaqtumik taimaa piyumut 
havaakhatigut. 

14. Angayuqqaat Atannguyat munariyukhauyut ihuangittunik inungnut uqarumi 
hakugikniqangmata ilauqatigiiktunut uqaudjiniaqmatalu hivuliqtiulutikluunniit 
havaktakhanut atugakhani havaktauyanullu. 

15. Kavamatkuni havaktuq ihumaaluutiqarumi atugakhamik 
havaktauyakhamikluunniit GN-kuni inmi nalugumi inungnut uqariakhamingnut, 
uqaqtukhat uqaudjiyauqulutik inmik atannguyarilluaqtamingnut unalu /unaluunniit 
havagvingmut ataniqmut (maliklugu havagingmi unnirutinut maliktakhaq). 

16. Piittuq uumani pitquyauhimayuni pittailinirmut kavamatkuni havaktunut 
ilauyaanginni havagvingmit hilataani hulilukaarutinut pihuirumikkik unnirutikhanut 
maliktakhatik naunaikhimayut talvani Havaktuliqinikkut Maliktakhat 
pitquyauhimayunut 203 Havagingmit Hilataanit Hulilukaarutikhat. 

17. Kavamatkuni havaktuq malingitkumi pitquyauhumayunut unalu/unaluunniit 
Maliktauyakhaq, inmi annulakhiqtitauniarungnaqhiyuq taimaatullu 
taimaaqtitauluni havaaminik, malikhugu una Kavamatkut Havaktinginnut Maligaq 
unalu Havaktuliqinikkut Maliktakhat pitquyauhimayut. 

 ATANIUDJUTIKHAT 

18. Kavamatkut Havaktinginnut Maligaq S.Nu 2013, c. 26 

19. Nunavunmi Kavamatkuni Havaktunut  Ilidjutikhait Pihimayumayainut 
Ukpigiyainullu  

20. Havaktuliqinikkut Maliktakhat 

